
КОМИ РЕСПУБЛИКАСА ЛИЦЕНЗИЯ СЛУЖБАЛÖН ТШÖКТÖД

Коми Республика мутасын алкоголя юантор торйöн вузалöм могысь лицензияяслöн реестрысь юöр  сетöм вылö государственнöй услуга сетан административнöй регламент вынсьöдöм йылысь

«Этилöвöй спирт, алкоголя юанторъяс да спирта юанторъяс вöчöмöн да  вузалöмöн государственнöя веськöдлöм йылысь» 1995 во вöльгым тöлысь 22 лунся 171-ФЗ №-а Федеральнöй оланпас, «Коми Республика мутасын алкоголя юанторъяс торйöн вузалöм вылö лицензируйтан да сетöм лицензияяс государственнöя пасъян, недыр кад вылö сувтöдöм лицензияяс да дугöдöм лицензияяс нуöдан пöрадок вынсьöдöм йылысь» Коми Республикаса Правительстволысь 2005 во öшым тöлысь 29 лунся 336 №-а шуöм да «Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволысь 2009 во урасьöм тöлысь 12 лунся 24 №-а шуöм серти шуа:

Вынсьöдны Коми Республика мутасын алкоголя юантор торйöн вузалöм могысь лицензияяслöн реестрысь юöр  сетöм вылö государственнöй услуга сетан административнöй регламент содтöдын индöм серти.
Юрнуöдысь                                                                             С.А.Усачёв 
Сыктывкар

2009 вося вöльгым тöлысь 11 лун

89-0 №

ВЫНСЬÖДÖМА 

Коми Республикаса лицензия службалöн 

2009 во вöльгым тöлысь 11 лунся 89-О №-а тшöктöдöн

(содтöд)

КОМИ РЕСПУБЛИКА МУТАСЫН АЛКОГОЛЯ ЮАНТОР ТОРЙÖН ВУЗАЛÖМ МОГЫСЬ ЛИЦЕНЗИЯЯСЛÖН РЕЕСТРЫСЬ ЮÖР СЕТÖМ ВЫЛÖ ГОСУДАРСТВЕННÖЙ УСЛУГА СЕТАН АДМИНИСТРАТИВНÖЙ РЕГЛАМЕНТ

1. Панас

1.1. Государственнöй услуга ним.

Коми Республика мутасын алкоголя юантор торйöн вузалöм могысь лицензияяслöн реестрысь юöр сетöм (водзö - государственнöй услуга).

Государственнöй услугаыс збыльмöдсьö Коми Республика мутасын алкоголя юантор торйöн вузалысь торъя лицензиатъяс йылысь выпискаöн  лицензияяслöн реестрысь (водзö – Реестр) юöр сетiгöн.

1.2. Государственнöй услуга веськыда вöчысь Коми Республикаса олöмö пöртысь власьт органлöн ним.

Государственнöй услугасö вöчö Коми Республикаса лицензия служба (водзö – Служба).

1.3. Нормативнöй правовöй актъяслöн, мыйяс веськыда веськöдлöны государственнöй услуга сетöмöн, лыддьöг.

Государственнöй услуга Служба вöчö татшöм нормативнöй правовöй актъяс серти:

Россия Федерацияса Оланподув (Россия Федерацияса  законодательстволöн собрание, 2009, 4 №, 445 ст.); 

 «Этилöвöй спирт, алкоголя да спирта юанторъяс вöчöмöн да  вузалöмöн государственнöя веськöдлöм йылысь» 1995 во вöльгым тöлысь 22 лунся 171-ФЗ №-а Федеральнöй оланпас (РФ законодательстволöн собрание, 1995, 48 №, 4553 ст.; Российскöй газет, 1999, тöвшöр тöлысь 19 лун); 

 «Коми Республикаын алкоголя юанторъяс торйöн вузалöм вылö лицензия сетöмысь öктасъяс йылысь» Коми Республикаса 2005 во öшым тöлысь 7 лунся 136-РЗ №-а оланпас («Республика», 2005.12.13, 230 №);

 «Коми Республика мутасын алкоголя юанторъяс торйöн вузалöм вылö лицензируйтан да сетöм лицензияяс государственнöя пасъян, недыр кад вылö сувтöдöм лицензияяс да дугöдöм лицензияяс нуöдан пöрадок вынсьöдöм йылысь» Коми Республикаса Правительстволöн 2005 во öшым тöлысь 29 лунся 336 №-а шуöм («Республика», 2006.02.08, 21 №).
1.4. Государственнöй услуга сетан бöртас опишитöм.
Государственнöй услуга сетан бöртасöн лоöны:

-  государственнöй услуга босьтысьлы Реестрысь юöр сетöм;

- государственнöй услуга босьтысьöс тырмытöмторъяс бырöдны коланлун йылысь юöртöм.
Реестрын эмöсь (гижöдъясын) Коми Республика мутасын алкоголя юанторъяс торйöн вузалöм вылö лицензия сетöм йылысь, лицензия выльысь оформитöм йылысь, недыр кад вылö сувтöдöм йылысь да лицензиялы вын сетöм йылысь, лицензия дугöдöм йылысь, лицензиялысь вына кадколаст нюжöдöм йылысь юöръяс.

Юридическöй фактöн, мый серти помасьö государственнöй услуга, лоö:

- государственнöй услуга босьтысьлы Реестрысь юöр сетöм;

- государственнöй услуга босьтысьлы тырмытöмторъяс бырöдны коланлун йылысь юöртöм.

1.5. Государственнöй услуга босьтысьясöн лоöны юридическöй кывкутысьяс да торъя йöз (водзö – шыöдчысьяс).

Шыöдчысьяс нимсянь Службаö вермöны шыöдчыны государственнöй услугала торъя йöз да юридическöй кывкутысьяс, кодъяслöн эм право Россия Федерацияса законодательство серти либö налы шыöдчысьяс сетiсны Россия Федерацияса законодательствоын урчитöм пöрадок серти лöсялана уджмогъяс.

2. Государственнöй услуга сетан пöрадок дорö корöмъяс

Государственнöй услуга вöчöны дон босьтöмöн законодательствоын урчитöм пöрадок серти.
Государственнöй власьт органъяслы да меставывса асвеськöдлан органъяслы Реестрысь юöр сетöны дон босьттöг.

Услуга босьтöм могысь шыöдчысь сетö Службаö свободнöй формаын Реестрысь юöр сетöм йылысь шыöдчöм да Реестрысь юöр сетöмысь öктас мынтöм йылысь документ, государственнöй власьт органъяс да меставывса асвеськöдлан органъяс сетöны гижöда запрос Реестрысь юöр сетöм йылысь (водзö – документъяс).

Документъяссö шыöдчысь сетö ачыс либö довереннöй морт пыр либö пошта либö абу пошта организацияясöн корреспонденция вайöм кузя гражданскöй да право сикаса сёрнитчöм серти. 
2.1. Государственнöй услуга сетан правилöяс 

йылысь юöртан пöрадок.
2.1.1. Государственнöй услуга сетан правилöяс йылысь юöр сетöны:

- веськыда Службаын;

- телефон пыр;

- Öтуввез везын йöзöдöмöн;

- шыöдчысьяслöн гижöда шыöдчöмъяс пыр.

2.1.2. Службалöн меститчанiн, справкаяс да консультацияяс сетан телефонъяс, Öтуввез-сайт йылысь юöръяс.

Службалöн инпас да пошта инпас: 167983, Коми Республика, Сыктывкар, Интернациональнöй улича, 108 к.

Шыöдчöмъяс ыстöм вылö электроннöй инпас:

E-mail: lic@rkomi.ru.

Службалöн официальнöй сайт: http://lic.rkomi.ru
2.1.3. Службалöн уджаланног (режим) йылысь юöръяс:

Выльлун – Четверг   8.45-сянь – 18.00-öдз

Пекнича                      9.00-сянь – 17.00-öдз

Пажын                        13.00-сянь – 14.00-öдз

Субöта-Вежалун       Шойччан лун

Службалöн уна канала телефонъяс:

(8212) 24-24-92, 24-62-39, 24-35-90.

2.1.4. Тайö регламентлöн 2.1.1-2.1.3 пунктъясын пасйöм юöр йöзöдöны «Öтуввезын» Службалöн официальнöй сайтын, а сiдзжö юöртöны справкаяс да консультацияяс сетан телефон пыр.  
2.1.5. Шыöдчысьяслöн гижöда шыöдчöмъяс кузя государственнöй услуга сетан правилöяс йылысь юöр ыстöны пошта пыр шыöдчысьлы гижöда шыöдчöм воан кадпассянь комын лунысь абу дырджык кадколастö.

2.1.6. Телефон пыр консультация сетiгöн да шыöдчысьöс ас сёрниöн примитiгöн Службаса специалистъяслы колö воöм шыöдчöм серти дасьтыны юöр татшöм юалöмъяс кузя:

- государственнöй услуга сетöм юалöмъяс кузя  шыöдчöм Службаса делопроизводство системаын пасйöм пыран номеръяс йылысь юöр;

- государственнöй услуга сетан юалöмъяс кузя нормативнöй правовöй актъяс йылысь юöр (нормативнöй актлöн ним, номер, примитан кадпас);

- Службаса Öтуввез-сайтын государственнöй услуга сетан юалöмъяс кузя  юöр йöзöдан ин йылысь;

- государственнöй услуга сетан правилöяс йылысь мукöд юöр.

2.1.7. Государственнöй услуга сетан пöрадок йылысь юöр босьтöм могысь Службаö шыöдчысьöн телефон пыр шыöдчигöн шыöдчысьöс вочаалысь специалистлы, кодi кывкутö государственнöй услуга сетöмысь, колö висьтавны ассьыс: овсö, нимсö, вичсö, чинсö, юкöн нимсö. 

Телефон пыр сёрнитiгöн специалистлы колö сёрнитны ясыда, оз позь сёрнитны мукöд йöзкöд да торкны сёрнисö мöд аппарат вылö звöнок воöм понда.
2.1.8. Службаса Öтуввез-сайтын йöзöдöны татшöм юöр:
- государственнöй услуга сетöм регламентируйтысь нормаа законодательнöй да мукöд нормативнöй правовöй актлысь текстъяс;

 - тайö регламент;

- Службаса инпас, уджаланног, телефон номеръяс.

2.2. Государственнöй услуга сетан кадколаст.

2.2.1.Государственнöй услуга сетан кадколастыс артмö государственнöй услуга сетiгöн збыльмöдöм торъя административнöй процедура вöчан öтувъя кадысь, но оз вермы лоны дырджык: 

- государственнöй услуга босьтöм могысь воöм документъяс примитöмын да пасйöмын – öти лунысь, Службаö документъяс воан лунсянь да пасйöм документъяс Реестрысь юöр дасьтыны уполномочитöм Службаса сотрудниклы сеттöдз;

- урчитöм пöрадок серти Реестрысь юöр сетöмын  - кык лунысь, пасйöм документъяс Реестрысь юöр дасьтыны уполномочитöм Службаса сотрудниклы сетöмсянь Реестрысь юöр  кырымалан да пасъян либö шыöдчысьлы тырмытöмторъяс бырöдны коланлун йылысь юöр ыстан кадпасöдз.

2.2.2.  Документ сетiгöн öчередьын виччысян кадколастыс оз вермы лоны 10 минутысь дырджык.

2.2.3. Государственнöй услуга босьтiгöн административнöй процедураяслысь лыддьöгсö да найöс збыльмöдан медыджыд кадколастсö вайöдöма тайö регламетнлöн 3 юкöдын.

2.3.  Государственнöй услуга сетöмын öткажитан подувъяс.

2.3.1. Государственнöй услуга сетöмын öткажитöны сэк, кор абу Реестрысь юöр сетöмысь öктас мынтöм йылысь документ.

Государственнöй услуга сетöмын öткажитан подувъясыс абуöсь сэк, кор государственнöй услуга босьтысьясöн лоöны государственнöй власьт органъяс да меставывса асвеськöдлан органъяс.

2.3.2. Кор Службаö сетöны Реестрысь юöр сетöмысь öктас мынтöм йылысь документ, сэки государственнöй услуга сетöмсö бöр заводитöны.

2.4. Службаын государственнöй услуга местаяс дорö корöмъяс.

2.4.1. Государственнöй услуга сетан жыръяс колö могмöдны Россия Федерацияса законодательствоöн урчитöм корöмъяс серти:  шыöдчысьясöс, чина йöзöс бур условиеясöн могмöдöм, сы лыдын вермытöмъяслысь налöн шыöдчöм серти государственнöй услуга збыльмöдан право  могмöдöм. 

2.4.2. Государственнöй услуга сетiгöн шыöдчысьясöс могмöдöны бур условиеясöн, колана ногöн оборудуйтöны примитан, виччысян, юöр босьтан да колана документ гижан жыръясöн, сы лыдын могмöдöны вермытöмъяслысь налöн шыöдчöм серти государственнöй услуга збыльмöдан право, а сiдзжö котыртöны лöсялана условиеяс Службаса чина йöзöн государственнöй услуга сетiгöн.

Государственнöй услуга збыльмöдан местаясын эм öтув вöдитчанiнъяс (асмогасянiнъяс) да шыöдчысьяслысь вылыс кöлуй видзанiнъяс.

 2.4.3. Зданиелöн, кöнi меститчöма Служба, пыранiнö оборудуйтöны табличка, кöнi пасйöны Службалысь  нимсö Россия Федерацияса да Коми Республикаса государственнöй кывъяс вылын.

2.4.4. Шыöдчысьясöс примитöны Службаса торъя жыръясын, кытчö öшöдöны табличкаяс, кöнi пасйöны кабинетлысь номер, государственнöй услуга збыльмöдöмысь кывкутысь  Службалöн тэчасса подразделениеяслысь ним, могмöдöны улöсъясöн, пызанъясöн (стойкаясöн). Пызан вылын эм гижан бумага да канцелярскöй кöлуй (шарикöвöй ручка).

2.4.5. Шыöдчысьяслöн виччысян местаяс могмöдöны улöсъясöн, лабичьясöн, креслöясöн.

2.4.6.  Юöр босьтöм да документъяс оформитöм могысь шыöдчысьясöс могмöдöны местаясöн, кöнi эмöсь улöсъяс, пызанъяс (стойкаяс). 

2.4.7. Службаса чина мортлöн уджалан места оборудуйтöны персональнöй компьютерöн юöръяслöн колана юöртан базаясö пырöмöн, печатайтан да сканируйтан устройствоясöн.

3. Административнöй процедураяс 

Государственнöй услуга пыртö ас пытшкас татшöм административнöй процедураяс:

- государственнöй услуга босьтöм могысь документъяс примитöм да пасйöм;

-  урчитöм пöрадок серти Реестрысь юöр сетöм либö шыöдчысьлы тырмытöмторъяс бырöдны коланлун йылысь юöр ыстöм.

Государственнöй услуга  збыльмöдан блок-схемасö петкöдлöма тайö регламент дорö 1 содтöдын.

3.1. Государственнöй услуга босьтöм могысь воöм документъяс примитöм да пасйöм.

3.1.1. Юридическöй фактöн, мый лоö административнöй процедура заводитчан подувнас, лоö Службаö документъяс воöм.

Кор документъяссö шыöдчысь сетö ачыс либö довереннöй морт пыр, сэки шыöдчысь (довереннöй морт) сетö документъяссö пасйöм вылö öтувъя юкöнö.

Шыöдчысьöс (довереннöй мортöс) примитöм бöрын документъяссö пасйö Службалöн öтувъя юкöнса уджалысь, кодлöн чина могъясö пырö пыран документъяс пасйöм, да сетö Реестрысь юöр дасьтöмысь уполномочитöм Службаса сотрудниклы.

3.1.2. Документъяс примитан да пасъян административнöй процедура збыльмöдан медыджыд кадколастыс  оз вермы лоны öти лунысь унджык, Службаö документъяс воан кадпассянь реестрысь юöр дасьтыны уполномочитöм Службаса уджалысьлы пасйöм документъяс сетан кадпасöдз.

3.1.3. Службаса уджалысь, кодлöн чина уджмогъясö пырö воан документъяс пасйöм, кывкутö документъяс пасъян кадколастö кутчысьöмысь.

3.1.4. Административнöй процедуралöн бöртаснас лоöны пасйöм  документъяс.

3.2. Урчитöм пöрадок серти Реестрысь юöр сетöм либö шыöдчысьлы тырмытöмторъяс бырöдны коланлун йылысь юöр ыстöм.
3.2.1. Юридическöй фактöн, мый лоö урчитöм пöрадок серти Реестрысь юöр сетöм либö шыöдчысьлы тырмытöмторъяс бырöдны коланлун йылысь юöр ыстöм административнöй процедура заводитчан подувнас, лоöны пасйöм документъяс.

3.2.2. Реестрысь юöр дасьтыны уполномочитöм Службаса уджалысь дасьтö Реестрысь юöр тайö регдамент дорö 2 содтöд серти.

3.2.3.  Реестрысь юöр дасьтыны уполномочитöм Службаса уджалысь  сетö Реестрысь юöр сетöмысь öктас мынтöм йылысь документсö воöмъяслысь учёт да бюджет средствояс видзöм бöрся контроль секторö Коми Республикаса республиканскöй бюджетö Реестрысь юöр сетöмысь öктас мынтöм прöверитöм могысь.

3.2.4. Кор Коми Республикаса республиканскöй бюджетö воö Реестрысь юöр сетöмысь öктас, сэки воöмъяслысь учёт да бюджет средствояс видзöм бöрся контроль секторса уджалысь индö пас Коми Республикаса республиканскöй бюджетö средствояс воöм йылысь Реестрысь юöр сетöмысь öктас мынтöм йылысь документö да сiйö жö луннас бöр сетö документсö Реестрысь юöр дасьтыны уполномочитöм Службаса уджалысьлы.

3.2.5. Реестрысь юöр дасьтыны уполномочитöм Службаса уджалысь дасьтö гижöда вочакыв шыöдчысьлы Реестрысь юöр содтöмöн.

Кор Реестрысь юöр сетöмысь öктас мынтöм йылысь документыс абу, сэки Реестрысь юöр дасьтыны уполномочитöм Службаса уджалысь дасьтö шыöдчысьлы тырмытöмторъяс бырöдны коланлун йылысь юöр, сы кындзи, кор государственнöй услуга босьтысьясöн лоöны государственнöй власьт органъяс да меставывса асвеськöдлан органъяс.

3.2.6.  Урчитöм пöрадок серти Реестрысь юöр сетöм либö шыöдчысьлы тырмытöмторъяс бырöдны коланлун йылысь юöр ыстöм административнöй процедура збыльмöдан медыджыд кадколастыс оз вермы лоны кык лунысь дырджык, Реестрысь юöр дасьтыны уполномочитöм Службаса уджалысьлы  пасйöм документъяс воан кадпассянь шыöдчысьлы гижöда вочакыв Реестрысь юöр содтöдöн кырымалан да пасъян кадпасöдз  либö тырмытöмторъяс бырöдны коланлун йылысь шыöдчысьлы юöртöдз.

3.2.7. Реестрысь юöр дасьтыны уполномочитöм Службаса уджалысь кывкутö тайö регламентлöн 3.2.1-3.2.5 пунктъяс серти кадколастъясö кутчысьöмысь, юöр дасьтан пöрадокысь да сылöн збыльлунысь.

3.2.8. Административнöй процедура збыльмöдан бöртасöн лоö шыöдчысьлы: 

- Реестрысь юöр содтöмöн гижöда вочакыв ыстöм;

- тырмытöмторъяс бырöдны коланлун йылысь юöр ыстöм.

4. Государственнöй услуга сетöм бöрся видзöдан пöрадок да формаяс

4.1. Службаса уджалысьясöн тайö регламентлысь положениеясö да государственнöй услуга сетöм дорö корöмъяс урчитысь мукöд нормативнöй правовöй актö кутчысьöм да збыльмöдöм бöрся, а сiдзжö кывкутысь йöзöн решениеяс примитöм бöрся быд лун видзöдö Коми Республикаса лицензия службалöн юрнуöдысь.

4.2. Государственнöй услуга сетöмлöн тырвыйöлун да качество серти планöвöй прöверкаяс нуöдöны кварталын öтчыдысь, непланöвöй прöверкаяс нуöдöны шыöдчысьяслöн шыöдчöмъяс серти.

4.3. Государственнöй услуга збыльмöдiгöн примитöм (збыльмöдöм) решениеяс да вöчöмторъяс (вöчтöмторъяс) вöсна гражданскöй служащöйяс кывкутöны законодательство серти.

4.4. Службаса юрнуöдысь дорö шыöдчысьöн шыöдчигöн вермöны котыртны комиссия, кытчö пырöны граждана, öтйöза öтувъяс да организацияяс государственнöй услуга сетöмлöн тырвыйöлун да качество серти непланöвöй прöверка нуöдöм могысь.
5. Чина мортлысь государственнöй услуга збыльмöдiгöн вöчöмторъяс (вöчтöмторъяс), а сiдзжö примитöм решение обжалуйтан пöрадок

5.1. Шыöдчысьлöн эм право ёрдöдз обжалуйтны государственнöй услуга збыльмöдiгöн вöчöмторъяс (вöчтöмторъяс) да примитöм (збыльмöдöм) решениеяс.

5.2. Ёрдöдз обжалуйтан предметнас лоö государственнöй услуга  лёка сетöм либö государственнöй услуга абу сетöм.
5.3.  Ёрдöдз обжалуйтан процедура заводитчан подувнас лоö Службаö шыöдчöм (норасьöм) воöм, мый пасйöны Службаса öтувъя юкöнын Службаын примитöм делопроизводство правилöяс серти да воан луннас либö мöд луннас сетöны Службалöн öтувъя юкöнса начальниклы водзвыв видлалöм вылö.

Службалöн öтувъя юкöнса начальниклöн уджаланног:

выльлун-четверг: 8.45-сянь – 17.15-öдз (пажын – 13.00-сянь – 14.00-öдз);

пекнича: 9.00-сянь – 16.00-öдз (пажын – 13.00-сянь – 14.00-öдз).

Водзвыв видлалöм бöрын шыöдчысьлысь шыöдчöмсö (норасьöмсö) сетöны Службаса юрнуöдысьлы, кодi примитö воöм шыöдчöм (норасьöм) кузя служебнöй прöверка нуöдöм йылысь решение да индö служебнöй прöверка нуöдöмысь да шыöдчöм (норасьöм) вылö вочакыв бала дасьтöмысь кывкутысь мортöс.

5.4. Службаса уджалысьясöн да чина йöзöн тайö регламентлысь положениеяс  торкалöм йылысь юöрсö вермöны ыстыны (lik@rkomi.ru) электронöй пошта пыр, а сiдзжö  юöртны (8212) 24-62-39 телефон пыр.

5.5. Шыöдчöм (норасьöм) видлалöмын öткажитан подувъяслöн тырвыйö лыддьöг:

5.5.1. Шыöдчöмын (норасьöмын) абу пасйöма шыöдчöмöн (норасьöмöн) шыöдчысьлысь юöръяс да пошта инпас, кытчö колö ыстыны вочакывсö.

5.5.2. Шыöдчöмын (норасьöмын) эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм. 

5.5.3. Шыöдчöмсö (норасьöмсö) оз позь лыддьыны.

5.5.4. Кор шыöдчысьлöн  шыöдчöмын (норасьöмын) эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд (норасьöмъяскöд) йитöдын, да та дырйи шыöдчöмын (норасьöмын) оз вайöдсьыны выль помкаяс либö лоöмторъяс.

5.6. Кор шыöдчöм (норасьöм) видлалöмын öткажитiгöн шыöдчысьöс юöртöны öткажитан помкаяс йылысь гижöдöн.

5.7. Шыöдчысьлöн эм право босьтны юöр да документъяс, мый колö шыöдчöм (норасьöм) подулалöм да видлалöм вылö тайö регламентлöн 2 юкöдса 2.1. юкöдув серти.

5.8. Шыöдчысьлысь шыöдчöм (норасьöм) сетöны Службаса юрнуöдысьлы.

5.9. Шыöдчöмсö (норасьöмсö) видлалöны гижöда шыöдчöм пасъян кадпассянь комын календарнöй лунöн.

5.10. Ёрдöдз обжалуйтан бöртасöн лоö шыöдчöмын (норасьöмын) пасйöм юалöмъяс серти гижöда вочакыв.
5.11. Государственнöй услуга збыльмöдiгöн вöчöмторъяс (вöчтöмторъяс), а сiдзжö примитöм решение обжалуйтöм кузя шыöдчöм бураа да ас кадö видлалöмысь кывкутö Службаса чина морт, кодi кырымалiс шыöдчöм (норасьöм) вылö вочакыв.

5.12. Шыöдчöм (норасьöм) видлалiгöн збыльмöдöм да примитöм вöчöмторъяссö (вöчтöмторъяссö) да решениеяссö шыöдчысь вермö обжалуйтны ёрдса пöрадок сети, Россия Федерацияса законодательствоöн урчитöм кадколастö.

Коми Республика мутасын алкоголя юантор торйöн вузалöм могысь лицензияяслöн реестрысь юöр  сетöм вылö государственнöй услуга сетан административнöй регламент дорö 
1 содтöд

Коми Республика мутасын алкоголя юантор торйöн вузалöм могысь лицензияяслöн реестрысь юöр  сетöм вылö государственнöй услуга сетан
блок-схема
Торъя мортсянь либö юридическöй кывкутысьсянь шыöдчöм да Реестрысь юöр сетöмысь öктас мынтöм Реестрысь юöр сетöмысь öктас мынтöм йылысь документ,

Государственнöй власьт органъяссянь либö меставывса асвеськöдлан органъяссянь Реестрысь юöр сетöм йылысь гижöда запрос

воöм

Шыöдчысьлы урчитöм пöрадок серти Реестрысь юöр сетöм либö шыöдчысьлы тырмытöмторъяс бырöдöм йылысь юöртöм.

Коми Республика мутасын алкоголя юантор торйöн вузалöм могысь лицензияяслöн реестрысь юöр  сетöм вылö государственнöй услуга сетан административнöй регламент дорö 
2 содтöд

Алкоголя юантор торйöн вузалöм могысь лицензияяслöн реестрысь 
выписка

	Мутас серти торъя объектъяслöн, кöнi уджалöны лицензия серти, инпасъяс йылысь юöръяс 
	Лицензиялöн вын 

	
	
	
	
	
	
	организация йылысь юöръяс:

организациялöн тырвыйö да (либö) дженьыд ним да котыртан да право боксянь форма, сылöн меститчанiн;

вот мынтысьлöн пас 
	
	лицензиялысь вын сувтöдан да бöр сетан подув да кадколаст;
лицензия бырöдан подув да кадпас;

лицензиялысь вын дугöдан подув да кадпас.


Вудж. Коснырева Е.Г., 17135 пас 







